
Հիմք ընդունելով «Հանրային ծառայության մասին» Հայաստանի Հանրապե​տու​թյան օրենքի 26-րդ հոդվածի 3-րդ մասը, ինչպես նաև <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասը` Հայաստանի Հանրապետության կառավարությունը որոշում է`

1. Հայաստանի Հանրապետության կառավարության 2012 թվականի դեկտեմբերի 27-ի <<Սոցիալական փաթեթի հատկացման կարգը և փաթեթի մեջ մտնող ծառայությունների բովանդակությունը հաստատելու, Հայաստանի Հանրապետության կառավարության 2011 թվականի դեկտեմբերի 29-ի N 1917-Ն և N 1923-Ն, ինչպես նաև 2012 թվականի ապրիլի 19-ի N 594-Ն որշումներն ուժը կորցրած ճանաչելու մասին>>  N 1691-Ն որոշման (այսուհետ` որոշում) մեջ կատարել հետևյալ լրացումները և փոփոխությունները.
1) Որոշումը լրացնել հետևյալ բովանդակությամբ նոր 4.1.- 4.6. կետերով.
<<4.1. <<Հայաստանի Հանրապետության պետական բյուջեի մասին>> Հայաստանի Հանրապետության օրենքով նախատեսված <<Պետական հիմնարկների և կազմակեր​պու​թյունների աշխատողների սոցիալական փաթեթով ապահովում>> ծրագրում ընդգրկված պետա​կան մարմինների և կազմակերպությունների (ընկերությունների) համար Հայաստանի Հանրապետության ֆինանսների նախարարության աշխատակազմի գանձապետական ստորաբաժանումներում բացել գանձապետական հաշիվներ: Ընդ որում, սույն հաշիվները բացելու համար պետական կազմակերպությունները դիմում են գանձապետական ստորաբաժանումներին` կցելով պետա​կան ռեգիստրի գրանցման վկայականի պատճենը, համապատասխան բյուջետային հատկացումների գլխավոր կարգադրիչների կողմից հաստատված առաջին և երկրորդ կարգի ստորագրության իրավունք ունեցող և վերջիններիս փոխարինող անձանց տվյալները (անունը, ազգանունը, զբաղեցրած պաշտոնը),  ստորագրությունների և կնիքի նմուշները: Այդ հաշիվ​ների սպասարկումն իրականացվում է Հայաստանի Հանրապետության օրենսդրությամբ գանձապետական հաշիվների սպասարկման հետ կապված հարաբերությունները կարգա​վորող նորմա​տիվ իրավական ակտերով սահմանված կարգով` հաշվի առնելով ՀՀ կառավարության սույն որոշմամբ նախատեսված առանձնահատկությունները:

4.2. Սույն որոշմամբ սահմանված սոցիալական փաթեթի շահառու հանդիսացող զինծառայողների և նրանց հավասարեցված անձանց, ինչպես նաև փրկարար ծառայության ծառայողների համար մեկ շահառուի հաշվով ընթացիկ բյուջետային տարվա համար նախատեսված սոցիալական փաթեթի` սույն որոշման 2-րդ հավելվածի Ձև 1.1-ով սահմանված առողջության ապահովագրության բազային փաթեթի ապահովագրավճարի չափով գումարների հանրագումարը տրամադրվում է Հայաստանի Հանրապետության առողջապահության նա​խա​րա​րությանը` զինծառայողների և նրանց հավասարեցված անձանց, նրանց անմիջական ընտանիքի անդամների, ինչպես նաև փրկարար ծառայության ծառայողների և նրանց անմիջական ընտանիքի անդամների համար բժշկական օգնության և սպասարկման ֆինանսավորում իրականացնելու նպատակով` սույն որոշման 4.6. կետով նախատեսված համապատասխան ՀՀ կառավարության որոշման համաձայն: 
4.3. ՀՀ պաշտպանության նախարարին, ՀՀ ոստիկանության պետին, ՀՀ ազգային անվտանգության ծառայության տնօրենին, ՀՀ ԿԱ ազգային անվտանգության ծառայության պետական պահպանության ծառայության պետին, ՀՀ արտակարգ իրավիճակների  նախարարին, ՀՀ արդարադատության նախարարին` սույն որոշումն ուժի մեջ մտնելու օրվանից հետո եռօրյա ժամկետում ՀՀ ֆինանանսների նախարարության աշխատակազմ ներկայացնել իրենց գերատեսչություններում աշխատող զինծառայողների և նրանց հավասարեցված անձանց, ինչպես նաև փրկարար ծառայության ծառայողների թվաքանակը, իսկ տվյալ բյուջետային տարվա ընթացքում սոցիալական փաթեթի շահառու հանդիսացող զինծառայողների և նրանց հավասարեցված անձանց, ինչպես նաև փրկարար ծառայության ծառայողների թվաքանակի ավելացման դեպքում այդ մասին հայտնել ՀՀ ֆինանսների նախարարության աշխատակազմ:
4.4. ՀՀ ֆինանսների նախարարին` հիմք ընդունելով սույն որոշման 4.2. և 4.3. կետերը` ներկայացնել առաջարկություն` Հայաստանի Հանրապետության 2013 թվականի պետական բյուջեում համապատասխան փոփոխություն կատարելու վերաբերյալ: 

4.5. Զինծառայողների և նրանց հավասարեցված անձանց, ինչպես նաև փրկարար ծառայության ծառայողների սոցիալական փաթեթի սահմանաչափը ամսական գումար է, որը մեկ շահառուի հաշվով տարեկան կտրվածքով կազմում է 80 հազար դրամ, սակայն դրա հատկացման համար գործում են սույն որոշման 1-ին հավելվածով հաստատված կարգի դրույթները:  Նշված անձանց վրա չեն տարածվում սույն որոշման 1-ին հավելվածի 4.4., 13, 14, 15 կետերը, ինչպես նաև`  2-րդ հավելվածի 2-րդ կետը: Վերոհիշյալ անձանց համար պարտադիր պայման հանդիսացող առողջության ապահովագրության ծառայությունից չօգտվեու հիմք բանկում կարող է հանդիսանալ զինծառայող կամ նրան հավասարեցված անձ, կամ փրկարար ծառայության ծառայող լինելու վերաբերյալ համապատասխան փաստաթուղթը (տեղեկանքը):
4.6. Սույն որոշման 4.2. կետի հիման վրա ՀՀ առողջապահության նախարարությանը տրամադրած գումարների ծախսումն իրականացվում է ՀՀ կառավարության համապատասխան որոշման համաձայն, որի մշակման նպատակով ՀՀ վարչապետի որոշմամբ ստեղծվում է աշխատանքային խումբ ՀՀ ֆինանսների նախարարության, ՀՀ առողջապահության նախարարության, ՀՀ պաշտպանության նախարարության, ՀՀ ԿԱ ազգային անվտանգության ծառայության, ՀՀ ոստիկանության, ՀՀ կառավարության աշխատակազմի <<Օրենսդրական կարգավորման ազգային կենտրոն>> ծրագրերի իրականացման գրասենյակ>> պետական հիմնարկի կազմերից:>>,
2) ուժը կորցրած ճանաչել որոշման 5-րդ և 6-րդ կետերը,
3) որոշման 1-ին հավելվածի 8-րդ կետի <<փետրվար ամսվա>> բառերը փոխարինել <<առաջին եռամսյակի>> բառերով, իսկ <<հունվար ամսվա հասանելիք սոցիալական փաթեթի գումարը>> բառերը փոխարինել <<տվյալ եռամսյակի հասանելիք ամիսների սոցիալական փաթեթի գումարները>> բառերով,

4) որոշման 1-ին հավելվածի 8-րդ կետը լրացնել հետևյալ բովանդակությամբ նոր նախադասությունով. <<Սոցիալական փաթեթի շահառուից անկախ հանգամանքների հետևանքով առաջացած դեպքերում (այդպիսիք են համարվում պետական մարմնի հաստիքացուցակով նախատեսված այնպիսի հաստիք զբաղեցնելը, որում պետական ծառայությունն իրականացվում է Հայաստանի Հանրապետության տարածքից դուրս, ինչպես նաև առանց պաշտոնից ազատվելու օտարերկրյա պետություն ծառայության գործուղվելը կամ խաղաղապահ առաքելություններին մասնակցելը, ՀՀ կամ ԼՂՀ տարածքների սահմանամերձ վայրերում տարերային բնույթի երևույթների (ձնաբուք և այլն) հետևանքով առաջացած ճանապարհային անանցանելիության դեպքերում պետական ծառայությունն իրականացնելը) այդ հանգամանքների հետևանքները դադարելուց անմիջապես հետո մեկ ամսվա ընթացքում սույն հավելվածի 5-րդ և 6-րդ կետերով սահմանված պահանջները բավարարելու դեպքում սոցիալական փաթեթի շահառուի` տվյալ բյուջետային տարվա հասանելիք, սակայն վերոհիշյալ հանգամանքների հետևանքով չփոխանցված սոցիալական փաթեթի գումարները ևս փոխանցվում են աշխատողի սոցիալական փաթեթի հաշվին:>>,

5) որոշման 2-րդ հավելվածի Ձև 1.1-ի 8-րդ կետի <<ապահովագրվելուց>> բառից հետո լրացնել <<, բացառությամբ` զինծառայողների և նրանց հավասարեցված անձանց անմիջական ընտանիքի անդամների, ինչպես նաև փրկարար ծառայության ծառայողների անմիջական ընտանիքի անդամների>>:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ԱՄՓՈՓԱԹԵՐԹ
<< Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որշման մեջ լրացումներ և փոփոխություններ կատարելու մասին >> ՀՀ կառավարության որոշման նախագծի (այսուհետ` նախագիծ) վերաբերյալ շահագրգիռ մարմինների ներկայացրած առարկությունների և առաջարկություննների մասին 

	№
	Առարկության, առաջարկության հեղինակը
	Առարկության բովանդակությունը
	Եզրակացություն
	Կատարված փոփոխությունները

	1.
	ՀՀ նախագահի աշխատակազմ
	առարկություններ և առաջարկություններ չկան
	
	

	2.
	ՀՀ կառավարության աշխատակազմ
	առարկություններ և առաջարկություններ չկան
	
	

	3.
	ՀՀ գյուղատնտեսության նախարարություն
	առարկություններ և առաջարկություններ չկան
	
	

	4.
	ՀՀ քաղաքաշինության նախարարություն
	առարկություններ և առաջարկություններ չկան
	
	

	5.
	ՀՀ բնապահպանության նախարարություն
	առարկություններ և առաջարկություններ չկան
	
	

	6.
	ՀՀ արտաքին գործերի նախարարություն
	առարկություններ և առաջարկություններ չկան
	
	

	7.
	ՀՀ տարածքային կառավարման նախարարություն
	առարկություններ և առաջարկություններ չկան
	
	

	8.
	ՀՀ աշխատանքի և սոցիալական հարցերի նախարարություն
	առարկություններ և առաջարկություններ չկան
	
	

	9.
	ՀՀ էկոնոմիկայի նախարարություն
	առարկություններ և առաջարկություններ չկան
	
	

	10.
	ՀՀ առողջապաության նախարարություն
	առարկություններ և առաջարկություններ չկան
	
	

	11.
	ՀՀ արդարադատության նախարարություն
	1. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծի 1-ին կետի 1-ին ենթակետն անհրաժեշտ է խմբագրել՝ նկատի ունենալով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի 34-րդ հոդվածի պահանջները, որոնց համաձայն պետական կազմակերպությունները գրանցող մարմնի կողմից ոչ թե հաշվառվում են, այլ գրանցվում:
	Ընդունվել է
	Նախագծի 1-ին կետի 1-ին ենթակետի <<հաշվառման>> բառը փոխարինվել է <<գրանցման>>:

	
	
	2. Նախագծի վերնագրում և 1-ին կետում «փոփոխություն» բառն անհրաժեշտ է փոխարինել «փոփոխություններ» բառով, քանի որ նախագծով նախատեսվում են մեկից ավելի փոփոխություններ:
	Ընդունվել է
	Կատարվել է համապատասխան փոփոխություն:

	
	
	3. Նախագծի նախաբանն անհրաժեշտ է խմբագրել  և հղում կատարել այն հիմնական իրավական ակտին, որով  ՀՀ կառավարությունը լիազորվել է ընդունելու հիշյալ որոշումը, մասնավորապես՝ խոսքը վերաբերում է «Հանրային ծառայության մասին» Հայաստանի Հանրապետության օրենքին:
	Ընդունվել է
	Կատարվել է համապատասխան փոփոխություն:

	12.
	ՀՀ էներգետիկայի և բնական պաշարների նախարարություն
	առարկություններ և առաջարկություններ չկան
	
	

	13.
	ՀՀ կրթության և գիտության նախարարություն
	առարկություններ և առաջարկություններ չկան
	
	

	14.
	ՀՀ մշակույթի նախարարություն
	առարկություններ և առաջարկություններ չկան
	
	

	15.
	ՀՀ պաշտպանության նախարարություն
	1. Նախագծի 6-րդ կետի 2-րդ ենթակետում <<մեկամսյա ժամկետում մշակել և>> բառերը փոխարինել <<Հայաստանի Հանրապետության ֆինանսների նախարարության հետ համատեղ ձևավորել աշխատանքային խումբ և եռամսյա ժամկետում մշակել ու սահմանված կարգով>> բառերով, իսկ <<Հայաստանի Հանրապետության ֆինանսների նախարարության հետ համաձայնեցված>> բառերը հանել:
	Չի ընդունվել
	Առաջարկությունը չի ընդունվել, քանի որ նշված կետն ուժը կորցրած է ճանաչվել:

	
	
	2. Նախագծի 1-ին կետի 3-րդ ենթակետով որոշման 1-ին հավելվածի 8-րդ կետում լրացվող նոր նախադասության մեջ <<դեպքերում>> բառից հետո լրացնել <<(այդպիսիք են համարվում նաև համապատասխան պետական մարմնի հաստիքացուցակով նախատեսված այնպիսի հաստիք զբաղեցնելը, որում ծառայությունն իրականացվում է Հայաստանի Հանրապետության տարածքից դուրս, ինչպես նաև առանց պաշտոնից ազատվելու օտարերկրյա պետություն ծառայության կամ ուսումնառության գործուղումը կամ խաղաղապահ առաքելություններին մասնակցությունը)>> բառերը:
	Ընդունվել է մասամբ
	Կատարվել է համապատասխան լրացում:

	16.
	ՀՀ սպորտի և երիտասարդության հարցերի նախարարություն
	առարկություններ և առաջարկություններ չկան
	
	

	17.
	ՀՀ տրանսպորտի և կապի նախարարություն
	առարկություններ և առաջարկություններ չկան
	
	

	18.
	ՀՀ արտակարգ իրավիճակների նախարարություն
	առարկություններ և առաջարկություններ չկան
	
	

	19.
	ՀՀ սփյուռքի նախարարություն
	առարկություններ և առաջարկություններ չկան
	
	

	20.
	ՀՀ Կոտայքի մարզպետարան
	
	
	

	21.
	ՀՀ Շիրակի մարզպետարան
	առարկություններ և առաջարկություններ չկան
	
	

	22.
	ՀՀ Վայոց Ձորի մարզպետարան
	առարկություններ և առաջարկություններ չկան
	
	

	23.
	ՀՀ Լոռու մարզպետարան
	առարկություններ և առաջարկություններ չկան
	
	

	24.
	ՀՀ Տավուշի մարզպետարան
	առարկություններ և առաջարկություններ չկան
	
	

	25.
	ՀՀ Սյունիքի մարզպետարան
	առարկություններ և առաջարկություններ չկան
	
	

	26.
	ՀՀ Արագածոտնի մարզպետարան
	առարկություններ և առաջարկություններ չկան
	
	

	27.
	ՀՀ Արմավիրի մարզպետարան
	առարկություններ և առաջարկություններ չկան
	
	

	28.
	ՀՀ Գեղարքունիքի մարզպետարան
	առարկություններ և առաջարկություններ չկան
	
	

	29.
	ՀՀ Արարատի մարզպետարան
	առարկություններ և առաջարկություններ չկան
	
	

	30.
	Երևանի քաղաքապետարան
	առարկություններ և առաջարկություններ չկան
	
	

	31.
	ՀՀ տնտեսական մրցակցության պաշտպանության պետական հանձնաժողով
	առարկություններ և առաջարկություններ չկան
	
	

	32.
	Քաղաքացիական ծառայության խորհուրդ
	առարկություններ և առաջարկություններ չկան
	
	

	33.
	ՀՀ ԿԱ Քաղաքացիական ավիացիայի գլխավոր վարչություն
	առարկություններ և առաջարկություններ չկան
	
	

	34.
	Հանրային ծառայությունները կարգավորող հանձնաժողով
	առարկություններ և առաջարկություններ չկան
	
	

	35.
	ՀՀ ԱՍՀՆ սոցիալական ապահովության պետական ծառայություն
	առարկություններ և առաջարկություններ չկան
	
	

	36.
	ՀՀ ԿԱ պետակայն գույքի կառավարման վարչություն
	առարկություններ և առաջարկություններ չկան
	
	

	37.
	ՀՀ ԿԱ պետական եկամուտների կոմիտե
	առարկություններ և առաջարկություններ չկան
	
	

	38.
	ՀՀ ՏԿՆ ջրային տնտեսության պետական կոմիտե
	առարկություններ և առաջարկություններ չկան
	
	

	39.
	Հատուկ քննչական ծառայություն
	
	
	

	40.
	ՀՀ ԿԱ միջուկային անվտանգության կարգավորման պետական կոմիտե
	առարկություններ և առաջարկություններ չկան
	
	

	41.
	ՀՀ ոստիկանություն
	առարկություններ և առաջարկություններ չկան
	
	

	42.
	ՀՀ ազգային վիճակագրական ծառայություն
	առարկություններ և առաջարկություններ չկան
	
	

	43.
	ՀՀ ԳՆ սննդամթերքի անվտանգության տեսչություն
	առարկություններ և առաջարկություններ չկան
	
	

	44.
	Դատախազություն
	առարկություններ և առաջարկություններ չկան
	
	

	45.
	Կենտրոնական ընտրական հանձնաժողով
	առարկություններ և առաջարկություններ չկան
	
	

	46.
	ՀՀ դատական դեպարտամենտ
	առարկություններ և առաջարկություններ չկան
	
	

	47.
	Ազգային անվտանգության խորհուրդ
	առարկություններ և առաջարկություններ չկան
	
	

	48.
	Հեռուստատեսության և ռադիոյի ազգային հանձնաժողով
	առարկություններ և առաջարկություններ չկան
	
	

	49.
	ՀՀ պետական պահպանության ծառայություն
	առարկություններ և առաջարկություններ չկան
	
	

	
	
	
	
	


ՏԵՂԵԿԱՆՔ-ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Անհրաժեշտությունը

	
	ՀՀ կառավարության որոշման նախագիծը մշակվել է <<Հայաստանի Հանրապետության պետական բյուջեի մասին>> Հայաստանի Հանրապետության օրենքով նախատեսված <<Պետական հիմնարկների և կազմակեր​պու​թյունների աշխատողների սոցիալական փաթեթով ապահովում>> ծրագրում ընդգրկված պետա​կան մարմինների և կազմակերպությունների կողմից սոցիալական փաթեթի հատկացման գործընթացը Հայաստանի Հանրապետության ֆինանսների նախարարության աշխատակազմի գանձապետական ստորաբաժանումների միջոցով իրականացնելու համար: Սույն որոշումը նպատակ ունի նաև հնարավորություն ընձեռել սոցիալական փաթեթի այն  շահառուներին, ովքեր 2013 թվականի հունվար և փետրվար ամիսների ընթացքում չեն բացել սոցփաթեթի հաշիվները,  բացել իրենց հատուկ սոցիալական փաթեթի հաշիվներ մարտ ամսին և ստանալ հունվար,  փետրվար ամիսների հասանելիք սոցիալական փաթեթի գումարները: Սույն որոշմամբ սահմանվում է նաև, որ զինծառայողների համար առողջության ապահովագրության ծառայությունը պարտադիր բնույթ ունի, քանի որ ՀՀ կառավարության աշխատակազմի <<Օրենսդրության կարգավորման ազգային կենտրոն>> ծրագրերի իրականացման գրասենյակ>> պետական հիմնարկի կողմից առաջարկվել է սոցիալական փաթեթի պարտադիր պայման հանդիսացող առողջության ապահովագրության ծառայության մեջ ներառված բազային փաթեթի համար նախատեսված ապահովագրավճարը փոխանցել ՀՀ ԱՆ պետական առողջապահական գործակալությանը և այդպիսով առանձին ծրագրով ապահովել զինծառայողների բուժսպասարկումը (այդ թվում` բարձր և թանկարժեք տեխնոլոգիաներով մատուցվող ծառայություններ և <<հատուկ, դժվարամատչելի հետազոտություններ>>) բոլոր կարգի բուժհիմնարկներում:

	2.
	Ընթացիկ իրավիճակը

	
	2012 թվականի դեկտեմբերի 27-ի N 1691-Ն որոշման մեջ հստակեցված չէ <<Հայաստանի Հանրապետության պետական բյուջեի մասին>> Հայաստանի Հանրապետության օրենքով նախատեսված <<Պետական հիմնարկների և կազմակեր​պու​թյունների աշխատողների սոցիալական փաթեթով ապահովում>> ծրագրում ընդգրկված պետա​կան մարմինների և կազմակերպությունների կողմից սոցիալական փաթեթի հատկացման գործընթացը, որն առաջարկվում է իրականացնել Հայաստանի Հանրապետության ֆինանսների նախարարության աշխատակազմի գանձապետական ստորաբաժանումների միջոցով: 2012 թվականի դեկտեմբերի 27-ի N 1691-Ն որոշմամբ Առողջության ապահովագրության ծառայությունն աշխատողների համար պար​տադիր պայման է, բացառությամբ` այն աշխատողների, ովքեր ընդգրկված են Հայաս​տանի Հանրապետության կառավարության 2004 թվականի մարտի 4-ի N 318-Ն որոշման N 1 հավելվածի պետության կողմից երաշխավորված անվճար բժշկական օգնություն և սպասարկում ստանալու իրավունք ունեցող բնակչության սոցիալապես անապահով ու առանձին (հատուկ) խմբերի ցանկում, սակայն սույն նախագծով առաջարկվում է այն բացառությունը չտարածել զինծառայողների և նրանց ընտանիքի անդամների վրա:

	3.
	Տվյալ բնագավառում իրականացվող քաղաքականությունը

	
	Սույն որոշումով փորձ է արվում հստակեցնել <<Հայաստանի Հանրապետության պետական բյուջեի մասին>> Հայաստանի Հանրապետության օրենքով նախատեսված <<Պետական հիմնարկների և կազմակեր​պու​թյունների աշխատողների սոցիալական փաթեթով ապահովում>> ծրագրում ընդգրկված պետա​կան մարմինների և կազմակերպությունների կողմից սոցիալական փաթեթի հատկացման գործընթացը և ապահովել զինծառայողների բուժսպասարկումը (այդ թվում` բարձր և թանկարժեք տեխնոլոգիաներով մատուցվող ծառայություններ և <<հատուկ, դժվարամատչելի հետազոտություններ>>) բոլոր կարգի բուժհիմնարկներում: 

	4.
	Կարգավորման նպատակը և բնույթը

	
	Սույն որոշման նպատակը <<Հայաստանի Հանրապետության պետական բյուջեի մասին>> Հայաստանի Հանրապետության օրենքով նախատեսված <<Պետական հիմնարկների և կազմակեր​պու​թյունների աշխատողների սոցիալական փաթեթով ապահովում>> ծրագրում ընդգրկված պետա​կան մարմինների և կազմակերպությունների կողմից սոցիալական փաթեթի հատկացման գործընթացը Հայաստանի Հանրապետության ֆինանսների նախարարության աշխատակազմի գանձապետական ստորաբաժանումների միջոցով իրականացնելն է, ինչպես նաև` զինծառայողների համար առավել արդյունավետ և որակյալ բուժսպասարկման (այդ թվում` բարձր և թանկարժեք տեխնոլոգիաներով մատուցվող ծառայություններ և <<հատուկ, դժվարամատչելի հետազոտություններ>>) իրականացման հնարավորության ընձեռումն է բոլոր կարգի բուժհիմնարկներում:

	5.
	Նախագծի մշակման գործընթացում ներգրավված ինստիտուտները և անձիք

	
	Հայաստանի Հանրապետության ֆինանսների նախարարության աշխատակազմ

	6.
	Ակնկալվող արդյունքը

	
	<<Հայաստանի Հանրապետության պետական բյուջեի մասին>> Հայաստանի Հանրապետության օրենքով նախատեսված <<Պետական հիմնարկների և կազմակեր​պու​թյունների աշխատողների սոցիալական փաթեթով ապահովում>> ծրագրում ընդգրկված պետա​կան մարմինների և կազմակերպությունների փոխանցումների 2013 թվականին ևս կկատարվեն Հայաստանի Հանրապետության ֆինանսների նախարարության աշխատակազմի գանձապետական ստորաբաժանումների միջոցով: Մարտ ամսին սոցիալական փաթեթի հաշիվ բացելու և աշխատանքի վայրի սոցիալական փաթեթի համար պատասխանատու ստորաբաժանում այդ հաշվի մասին տեղեկանք և դիմում ներկայացնելու դեպքում հունվար և փետրվար ամիսների հասանելիք գումարները ևս կփոխանցվեն սոցիալական փաթեթի շահառուի սոցփաթեթի հաշվին: Զինծառայողների համար բուժսպասարկման, մասնավորապես` բարձր և թանկարժեք տեխնոլոգիաներով մատուցվող ծառայությունների և հատուկ, դժվարամատչելի հետազոտությունների իրականացում բոլոր կարգի բուժհիմնարկներում:

	7.
	Այլ տեղեկություններ (եթե այդպիսիք առկա են)

	
	Չկան


ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ 
<<Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել, քանի որ դրա նպատակահարմարությունը բացակայում է:
Տ Ե Ղ Ե Կ Ա Ն Ք

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 
<<Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որշման մեջ լրացումներ և փոփոխություններ կատարելու մասին>> ՀՀ կառավարության որոշման նախագիծն ընդունելու դեպքում ՀՀ 2012 թվականի պետական բյուջեով նախա​տես​ված ծախսերի և եկամուտների փոփոխմանը չի հանգեցնում:

Տ Ե Ղ Ե Կ Ա Ն Ք

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ 

<<Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որշման մեջ լրացումներ և փոփոխություններ կատարելու մասին>> ՀՀ կառավարության որոշման նախագծի ընդունման կապակ​ցու​թ​յամբ այլ իրավական ակտերում փոփոխություններ և (կամ) լրացումներ կատարելու անհրաժեշտություն չի առաջանում:
ՆԱԽԱԳԻԾ











